
અને નમન, પ્રચંડ ભુજબળ છતાં નિન્દુકોએ નાખેલ મળમૂત્ર
અને વરસાવેલી મારપીટ પ્રત્યે સ્નેહમયી ઉદાસીનતા : વારંવારના 
વિષ-પ્રયોગો સામે પણ દયામય હાસ્ય, નવા શિક્ષણનો
કે પાશ્ચાત્ય સંસ્કૃતિનાં રંગનો એક સહસ્ત્રાંશ પણ પાશ ન
હોવા છતાં આજ પચાસ પચાસ વર્ષ સુધી પણ બેનમૂન રહેલા
એવા એમના શિક્ષણ-પ્રયેાગો ને સંસાર સુધારાઓ, અને
આખરની ઘડી આવી તે વખતે પોતાના એ સમસ્ત સામ્રાજ્યનો
બોજો વિના અચકાયે ફગાવી દેવાની, અનંતની સાથે તલ્લીન
થઈ જવાની વિરક્ત દશા : એમાંનુ કશું ય શું વંદવા જેવું ન
લાગ્યું ? એક સુધારક કે બળવાખોર કહીને એને ન પતાવી
શકાય. એ તો યુગાવતાર હતો. બે હજાર વર્ષ પછી કોઈ
અારનોલ્ડ આવીને 'Light of India' 'ભારતનો પ્રકાશ' નામે
કાવ્યમાં જ્યારે મહર્ષિજીને અમર કરશે, ત્યારે જ હિન્દુ - જો
હિન્દુ જીવતા હશે તો - એ કાવ્યધારામાં પોતાની નેત્રધારા તે
દિવસે વ્હેતી કરશે.

